
				இப்பக்கம் மெய்ப்பு பார்க்கப்படவில்லை
108 திருக்குறட் குமரேச வெண்பா
கூடக் கிடையாமையால் நிலைகுலைந்து நெறி தளர்ந்து கொந்தார்.
போகம் அற்றன. பூசைஅற்றன. புனிதம் அற்றன. மனிதர்சூழ் மோகம் அற்றன தாகமுற்றின முறையும் அற்றன முனிவர்பால் யோகம் அற்றன. யாகம் அற்றன. உரனும் அற்றன மரம்எலாம் சாகம் அற்றன வேர்கள் அற்றன. சலமதற்றன. கிலமெலாம் (1)
குளம்வறந்தன கதிவறந்தன. கூவல் வற்றின பூவிலோர் களம்வறந்தன காவறந்தன கருவறந்தன உருவுருது உளம்வறந்தன. உடல்வறந்தன. உயிர்வறந்தன பயிரில்வாழ் வளம்வறந்தன மழைவறந்திடில் யாவையே வற ளாதவே?.' (2) (சுசீந்திரம்) மழை இன்மையால் உலகில் நிகழ்ந்துள்ள நிலைகளையும், உயிர்கள் அடைந்துள்ள துயர்களையும் இவை வரைந்த காட்டி யுள்ளன. புல் மரம் கொடி செடிகள் எல்லாம் பொரிந்து கரிந்து போனமையால் அருந்தவம் புரிந்திருந்த மு னி வ ர் யாவரும் அயர்ந்து தளர்ந்து நெறி குலேந்து போயினர். தத்துவ யோகி யான அத்திரிமுனிவரும் கக்களிக்கார். நீர் இன்மையை கினைந்து கெடிது வருக்கினர். பின்பு இறைவன் அருளால் மழை பெப் தது; பெப்யவே எல்லாரும் உள்ளம் உவந்து பழமைபோல் தவ ஒழுக்கங்களைச் செய்து வந்தனர். வானம் மழையை வழங்க வில்லையானல் எவ்வளவு மகிமையுடையவரும் இனிது ஒழுக முடியாது என்பதை விழுமிய முனிவர் விழி தெரிய விளக்கினர். விரிவைச் சிவ மகா புராணத்தில் காண்க.
உயிர்இன்றேல் கின்ற உடம்பென்னும் அற்றே உயர்மழை இன்றேல் உலகு. * நீர் ஒழுக நிலம் நலமா ஒழுகி வரும்.
இந்த அதிகாரத்தின் தொகைக் குறிப்பு. மழை இனிய அமுதம். உணவும் நீரும் அதனுல் உளவாம். அது பெய்யாதாயின் வையம் நையும் உழவு கொழில்கள் ஒழியும். அழிக்கவும் ஆக்கவும் அது வல்லது. விசும்பின் துளிஇன்றேல் பசும் புல்லும் காண முடியாது. நெடிய கடலும் நிலைகுலையும். தெய்வ பூசையும் தேய்ந்துபோம். தானமும் தவமும் கங்கா. , வானம் பெப்துவரின் வையம் வாழ்ந்து வரும்.
2-வது வான் சிறப்பு முற்றிற் று.

